АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 7-Р САРД ХИЙЖ ГҮЙЦЭТГЭСЭН АЖЛЫН МЭДЭЭЛЭЛ
                                         
2019.07.25.                                                                                                        Зуунмод.
Аймгийн ИТХ-ын Ажлын албанаас  07 дугаар  сард зохион байгуулалтын дараах асуудлуудыг авч хэрэгжүүлж шийдвэрлэлээ.
Аймгийн ИТХ-ын Тэргүүлэгчдийн  X хуралдаанаар:-
1. Бүсчилсэн хөгжлийн бодлогод тусгах саналыг үндэсний хөгжлийн газарт хүргүүлэх тухай асуудлыг хэлэлцээд “Бүсчилсэн хөгжлийн бодлого”-ын төсөлд аймгаас Дэд бүтцийн чиглэлээр, Хөдөө, аж ахуй, үйлдвэрлэлийн чиглэлээр, Байгаль орчин, аялал жуулчлалын чиглэлээр, Нийгэм, шинжлэх ухааны  салбарын чиглэл тус бүрээр саналыг тусгуулахаар Үндэсний хөгжлийн газарт уламжлалаа.  
“Бүсчилсэн хөгжлийн бодлого”-ын төсөлд тусгах саналыг Үндэсний хөгжлийн газарт хүргүүлэн, өөрийн аймгийн бодлого, зорилтуудыг бүсчилсэн хөгжлийн бодлоготой уялдуулах, аймгийн үйлдвэрлэл, үйлчилгээ, аялал жуулчлал, дэд бүтцийн хөгжил байршлын судалгаа, зураглал боловсруулах, мэдээллийн баазыг өргтөгөх, улс, бүс нутгийн чанартай томоохон төслүүдийг хэрэгжүүлэх чиглэлээр Үндэсний хөгжлийн газартай нягт хамтран ажиллахыг аймгийн засаг даргад даалгав.
2. Аймгийн иргэдийн Төлөөлөгчдийн Хурал, Тэргүүлэгчдийн Хурлын тогтоолын хэрэгжилтийг  2019 оны эхний хагас жилийн байдлаар хэлэлцээд  Хурлын шийдвэрүүдийн хэрэгжилтэд хяналт үнэлгээ хийхдээ аймгийн иргэдийн Төлөөлөгчдийн Хурлын Тэргүүлэгчдийн 2018 оны “Тогтоол шийдвэрийн хэрэгжилт эрчимжүүлэх тухай” 44 дүгээр тогтоолын 2.2 дахь заалтын дагуу хэрэгжилт хангалтгүй байгаа, хэрэгжээгүй шалтгаануудыг тодруулан дүгнэлт өгч, хэрэгжилтийг хангах талаар цаашид хийх ажлыг тодорхойлж, хариуцсан ажилтнуудыг үүрэгжүүлж ажиллах, Аймгийн иргэдийн Төлөөлөгчдийн Хурлын 2018 оны 11 дүгээр хуралдааны “Аймгийн 2019 оны төсөв батлах тухай” 02 дугаар тогтоолын 11.3.2, 11.3.3., 11.7, 11.9, 2019 оны 13 дугаар хуралдааны “Зарим газар нутгийг аймгийн тусгай хэрэгцээ, хамгаалалтаас чөлөөлж, бичил уурхайн зориулалтаар орон нутгийн тусгай хэрэгцээнд авах тухай” 06 дугаар тогтоолын 2.1, 2.2, Тэргүүлэгчдийн 2016 оны “Ашигт малтмалын олборлолт, хайгуулын үйл ажиллагааны тухай” 21 дүгээр тогтоолын 1.5, “Хөрөнгө оруулалт, их засварын ажлын талаар авах арга хэмжээний тухай” 32 дугаар тогтоолын 2.10, 2018 оны “Аймгийн хог хаягдлын менежментийг сайжруулах хөтөлбөр, төлөвлөгөө”-ний хэрэгжилтийг эрчимжүүлэх тухай” 89 дүгээр тогтоолын 2.5, 2.6, 2.7, “Ойн сангаас 2019 онд бэлтгэх модны хэмжээ, хуваарь батлах тухай”   111 дүгээр тогтоолын 2.1, “Төлөвлөгөөний хэрэгжилт дүгнэх тухай” 120 дугаар тогтоолын 2.6, 2019 оны “Газрын нэгдмэл санг баталгаажуулах тухай” 2 дугаар тогтоолын 3.6, “Аудитын дүгнэлтийн тухай” 15 дугаар тогтоолын 1, “Аймгийн хэмжээнд 2019 онд ахуйн зориулалтаар агнах, барих агнуурын амьтадын тоо, хуваархь батлах тухай” 22 дугаар тогтоолын 2.4, 2.5, 2.6 дахь заалтуудыг хэрэгжилтийг хангах талаар хариуцсан хэлтэс, газар, ажилтнуудын хариуцлага, санаачлагыг өндөржүүлж ажиллахыг аймгийн Засаг даргад даалган хуралдааны тэмдэглэлээр үүрэг өгөв.


3. Аймгийн 2019 оны хөрөнгө оруулалт, худалдан авах ажиллагааны явцыг хэлэлцээд улс, аймгийн төсвийн хөрөнгө оруулалтаар 2019 онд хийгдэж буй ажлуудын явцыг ажил тус бүрээр үнэлж, эрчимжүүлэх арга хэмжээ авах, ялангуяа, улсын хөрөнгө оруулалтаар 2019 онд шинээр хийгдэж буй 21 ажлын гүйцэтгэлийн явц 15.7 хувьтай байгааг онцгой анхаарч эрчимжүүлж ажиллах, Нээлттэй тендер шалгаруулах зэрэг ажил гүйцэтгэгчийг сонгох үйл ажиллагааг хууль тогтоомжид нийцүүлэн хурдан шуурхай зохион байгуулах, энэ талын ажил хариуцсан хэлтэс, газруудын ажлыг уялдааг сайтар хангаж, хариуцлага, санаачлагыг улам сайжруулахыг аймгийн Засаг даргад, Хөрөнгө оруулалтын ажлын явцыг шалган дүгнэлт өгч, эрчимжүүлэх зорилгоор  аймгийн иргэдийн Төлөөлөгчдийн Хурлын Эдийн засаг, төсөв санхүү, өмчийн бодлогын, Үйлдвэрлэл дэд бүтцийн бодлогын зэрэг хороодын Төлөөлөгчдийн бүрэлдэхүүнтэй Ажлын хэсэг томилуулан энэ оны 09 дүгээр сард сумдад ажиллуулахыг Хурлын Тэргүүлэгчдийн нарийн бичгийн даргад тус тус даалгаж, өөрийн суманд хийгдэж буй хөрөнгө оруулалтын ажлын явц, чанарт холбогдох хууль тогтоомжийн дагуу хяналт тавьж, шаардлагатай арга хэмжээ авч ажиллахыг  сумдын иргэдийн Төлөөлөгчдийн Хурлын дарга нарт зөвлөн хуралдааны тэмдэглэлээр үүрэг өгөв.
4. Иргэний зөвлөлийн гишүүнийг томилох тухай асуудлыг хэлэлцээд Цагдаагийн байгууллагын үйл ажиллагаанд олон нийтийн хяналт тавих үүрэг бүхий иргэний төлөөллөөс бүрдсэн орон тооны бус иргэний зөвлөлийн гишүүнээр Г.Цэцгээ, Б.Эрдэнэбат нарыг томилов
5. Хөрөнгө шийдвэрлэх тухай асуудлыг хэлэлцээд аймгийн Эрүүл мэндийн газар, Аргалант сумын Эрүүл мэндийн төв, Баян сумын Эрүүл мэндийн төв, Жаргалант сумын Засаг даргын Тамгын газрын автомашиныг дуудлагын худалдаагаар худалдах доод тогтоож тогтоолыг 1-р хавсралтаар, акталж устгах тоног төхөөрөмж, тавилга эд хогшилыг хоёрдугаар, Аргалант сумын цэцэрлэгээс Борнуур сумын цэцэрлэгийн балансад шилжүүлэх тоног төхөөрөмжийг тогтоолын  гуравдугаар хавсралтаар баталж нээлттэй дуудлагын худалдаанаас олох орлогыг зохих журмын дагуу аймгийн төсөвт төвлөрүүлэх, хөрөнгийн хөдлөлийг зохих хууль тогтоомж, журмын дагуу нягтлан бодох бүртгэл, тайланд тусган Төрийн болон орон нутгийн өмчийн удирдлагыг мэдээлэлжүүлэх системд бүртгэх болон уг тогтоолын хэрэгжилтийг шуурхай хангаж дараах арга хэмжээг авч ажиллахыг аймгийн Засаг даргад даалгав.
Хөрөнгө шийдвэрлэх тухай тогтоол гарсантай холбогдуулан аймгийн ИТХ-ын Тэргүүлэгчдийн 2018 оны 12 дугаар сарын 24-ны өдрийн 114 тоот тогтоолын 1 дүгээр  хавсралтын 9 дэх заалт, 2018 оны 06 дугаар сарын 07-ны өдрийн 57 тоот тогтоолын 1 дүгээр  хавсралтын 1 дэх заалтыг тус тус хүчингүй болгов.
6. Газар зохион байгуулалтын ерөнхий төлөвлөгөөний эцсийн найруулгыг хэлэлцээд боловсруулалтын түвшинд нэмэлтээр оруулах саналыг тусган дахин танилцуулахаар буцаав.
7. Төрийн дээд одон медальд уламжлах тухай  зэрэг нийт 7 асуудал хэлэлцэж 6 тогтоол батлан хуралдааны тэмдэглэлээр 2 үүрэг өгөв.
Аймгийн ИТХ-ын Тэргүүлэгчдийн  XI хуралдаанаар:-
Аймгийн иргэдийн Төлөөлөгчдийн Хурлын Тэргүүлэгчдийн 11 дүгээр хуралдаан 7-р сарын 22-ны өдөр хуралдлаа. Тус хуралдаанаар:
1. Аймгийн эдийн засаг, нийгмийг 2019 онд хөгжүүлэх Үндсэн чиглэлийн хэрэгжилтийн явцыг хэлэлцээд “Аймгийн Засаг даргын 2016-2020 оны үйл ажиллагааны хөтөлбөр, хэрэгжүүлэх арга хэмжээний төлөвлөгөө”-ний хэрэгжилтийг хангаж бүтэн жилээр ажиллах сүүлчийн жил-2019 оны аймгийн эдийн засаг, нийгмийг хөгжүүлэх Үндсэн чиглэлд тусгагдсан зорилт, арга хэмжээг бүрэн биелүүлэхэд онцгой анхаарал хандуулж, ажлын явцад хяналт үнэлгээ хийж, цаашид хийх ажил, авах арга хэмжээг оновчтой тодорхойлон хэрэгжүүлж ажиллах,
Үндсэн чиглэлийн зорилт, арга хэмжээний хэрэгжилтийн явцад өгч буй үнэлгээ нь бодит байдлыг зөв тусгаж, цаашид хэрхэн ажиллах арга барилаа тодорхойлох суурь үндэслэл болохыг анхаарч Засгийн газрын 2017 оны 89 дүгээр тогтоолоор батлагдсан “Бодлогын  баримт  бичгийн хэрэгжилт, захиргааны байгууллагын үйл ажиллагаанд хяналт-шинжилгээ, үнэлгээ хийх нийтлэг журам”-ыг чанд мөрдөх, “үнэлэх боломжгүй” гэсэн үнэлгээг зөв зохистой хэрэглэж, хийгдээгүй ажлыг энэ үнэлгээнд хамруулж ажил цалгардахаас болгоомжлох, Үндсэн чиглэлийн “Эдийн засгийн тогтвортой өсөлтийг хангах бодлого” бүлгийн 10, 11 дүгээр арга хэмжээг хэрэгжүүлэх ажлын хүрээнд Баянжаргалан суманд баригдах 6600 МВТ-ын цахилгаан станц, Баяндэлгэр болон бусад зарим сумдын нутаг дамжин хэрэгжих “Нүүрснээс нийлэг байгалийн хий үйлдвэрлэх төсөл”-ийн аж ахуйн нэгжид аймаг хувь эзэмших асуудлыг судлан хууль тогтоомжид нийцсэн санал боловсруулан эдгээр төслийг хэрэгжүүлэгч аж ахуйн нэгжүүдэд тавьж шийдвэрлүүлэх талаар анхаарал хандуулж ажиллахыг аймгийн Засаг даргад даалган хуралдааны тэмдэглэлээр үүрэг өгөв.
2. Урианы жилийн хэрэгжилтийн явцын тайланг хэлэлцээд “Бүтээн байгуулалт- хөрөнгө оруулалт” урианы жилийн ажлын төлөвлөгөөнд тусгагдсан 97 ажлын 39,2 хувь нь хэрэгжих шатандаа, 32.0 хувь нь хэрэгжилт хангалтгүй, 14.4 хувь нь хугацаа болоогүй гэж үнэлэгдсэн байгаад дүгнэлт хийж төлөвлөсөн ажлын хэрэгжилтийг эрчимжүүлэх арга хэмжээ авах, аймгийн Засаг даргын Тамгын газрын хэлтсийн дарга, эрхлэх асуудлын хүрээний агентлагуудын дарга нарын болон төрийн албан хаагчдын хариуцсан ажлын чиглэлээр төлөвлөгөөнд тусгагдсан ажлын хэрэгжилтийг хангах талаар гаргах идэвхи санаачлага, хүлээх хариуцлагыг сайжруулах, урианы жилийн ажлын хүрээнд сумдад хийж буй ажлын явц, гүйцэтгэлийг бодитойгоор үнэлж шаардлагатай арга хэмжээ авах, энэ талаар сумдын Засаг дарга нарын санаачлага, хариуцлагыг сайжруулж, тэдний үйл ажиллагаанд тавих хяналтыг сайжруулах, урианы жилийн ажлын хүрээнд сумдад хийгдэж буй ажлын явц, гүйцэтгэлийн талаар ирүүлсэн тайлан мэдээллийг нягтлан шалгах, ажлын явц, гүйцэтгэл, үр дүнгийн талаар нийтэд мэдээлж сурталчилах ажлыг өргөжүүлж, төлөвлөгөөнийн хэрэгжлтийг ханахад иргэд, хувийн хэвшлийн оролцоог нэмэгдүүлж ажиллахыг аймгийн Засаг даргад даалгаж хуралдааны тэмдэглэлээр үүрэг өгөв.
 “Бүтээн байгуулалт- хөрөнгө оруулалт” урианы жилийн ажлын төлөвлөгөөг хэрэгжүүлэх талаар өөрийн суманд хийгдэж буй ажлыг эрчимжүүлж, ажлын явц, чанарт холбогдох хууль тогтоомжийн дагуу хяналт тавьж, шаардлагатай арга хэмжээ авч ажиллахыг  сумдын иргэдийн Төлөөлөгчдийн Хурлын дарга нарт зөвлөв.
3. Архидан согтуурахаас урьдчилан сэргийлэх, хяналт тавих хөтөлбөрийн хэрэгжилтийн явц, аймгийн нутаг дэвсгэрт согтууруулах ундаа худалдах, түүгээр үйлчилгээ эрхлэх тусгай зөвшөөрөл олгох, хяналт тавих журмын хэрэгжилтэд Аудитын газраас хийсэн Аудитын тайлангийн тухай асуудлыг аймгийн Засаг даргын Тамгын газрын Хууль эрх зүйн хэлтсээс тус хөтөлбөрийн хэрэгжилтийг тооцож 2019 оны хагас жилийн байдлаар 64.74% буюу 3.24 оноотой дүгнэгдэж ирүүлсэн байна.  Хөтөлбөр хэрэгжиж эхэлснээс хойш архидан согтуурахаас урьдчилан сэргийлэх сургалт сурталчилгааны ажлыг тогтмолжуулж, зорилтот өрхийн сэтгэлгээ хандлагыг сайжруулах зорилгоор гэр бүлийн болон амьдрах ухааны боловсрол олгох, хувь хүний хөгжил ба харилцаа хандлага, бизнес хөгжлийн сургалтыг зорилтот бүлгийн иргэдэд 58 удаа зохион байгуулж, 2270 иргэн  хамруулж, нийт 12 иргэнийг ажлын байртай болоход дэмжлэг үзүүлж ажилласан байна. Аймгийн иргэдийн Төлөөлөгчдийн Хурлаас 2019 онд аймгийн нутаг дэвсгэрт согтууруулах ундаа худалдах, түүгээр үйлчлэх, тусгай зөвшөөрөл олгох, хяналт тавих журмын хэрэгжилтэд Төв аймаг дахь Төрийн Аудитын газраар нийцлийн аудит хийлгэхэд 06 дугаар сарын 20-ны байдлаар аймгийн ЗДТГ-ын Хууль эрх зүйн хэлтэс нь хөтөлбөрийн явц, үр дүнгийн хэрэгжилтийг гаргаагүй байсан тул аудитын явцад хэрэгжүүлэгч байгууллагуудаас цуглуулсан тайлан,мэдээлэлд тулгуурлан аудитын дүгнэлтийг гаргажээ. 2016 оны байдлаар согтууруулах ундаа худалдаалах, түүгээр үйлчилдэг 587  цэг  байсан бол 2019 оны эхний хагас жилийн байдлаар согтууруулах ундаа худалдаалах, түүгээр үйлчлэх цэг салбарын тоо 474 болсон нь 2016 онтой харьцуулбал 113 цэгээр буурсан байна. 
 	Хөтөлбөрийн хэрэгжилтийн явц болон аймгийн нутаг дэвсгэрт согтууруулах ундаа худалдах, түүгээр үйлчлэх, тусгай зөвшөөрөл олгох, хяналт тавих журмын хэрэгжилтэд хийсэн нийцлийн аудитын дүгнэлт, зөвлөмжийг хэрэгжүүлж,  хөтөлбөрийг хэрэгжүүлэх удирдлага зохион байгуулалт, байгууллага хоорондын  ажлын уялдаа холбоог сайжруулах, ажил эрчимжүүлж ажиллах шаардлагатай байгааг тэмдэглээд архидан согтуурахаас урьдчилан сэргийлэх, хяналт тавих хөтөлбөрийн хэрэгжилтийн явцыг 64.74 хувьтай буюу тодорхой үр дүнд хүрсэн гэж дүгнэн “Хөтөлбөрийн хэрэгжилтийн явцыг дүгнэж, санал хүргүүлэх тухай” тогтоолыг батлаж хөтөлбөрийг хэрэгжүүлэх арга хэмжээний төлөвлөгөөг ойрын хугацаанд батлан, хэрэгжилтийг зохион байгуулж ажиллах, Хөтөлбөрийг хэрэгжүүлэх талаар төрийн болон төрийн бус байгууллага, хууль хяналтын болон мэргэжлийн байгууллагуудыг нэгдсэн удирдлагаар ханган, нягт хамтран ажиллаж, мэдээ мэдээлэл солилцож ажлын уялдаа холбоог сайжруулахыг аймгийн Засаг даргад даалгав.
5. Үйлдвэржилт 21:100  үндэсний хөтөлбөрийг хэрэгжүүлэх аймгийн үйлдвэржүүлэх “ЖДҮ:27” төлөвлөгөөний хэрэгжилтийн явцыг хэлэлцээд “Үйлдвэржилт 21:100” үндэсний хөтөлбөрийг хэрэгжүүлэх аймгийн үйлдвэржүүлэх “ЖДҮ:27”  төлөвлөгөөний хэрэгжилтийг эрчимжүүлж, энэ ажлыг зохион байгуулах, үр дүнг тооцох, хяналт тавих, аймгийн зөвлөл, сумдын салбар зөвлөлийг яаралтай байгуулж, ажлыг нь эхлүүлэн тогтмолжуулах, төлөвлөгөөг хэрэгжүүлэх ажлын хүрээнд шинээр байгуулагдсан болон үйл ажиллагаа явуулж буй үйлдвэр, цехүүдийн хүчин чадлын ашиглалт, үйл ажиллагаа нь тогтмолжсон эсэх, материал түүхий эдийн хангалт, бүтээгдэхүүний борлуулалт зэрэгт судалгаа дүгнэлт хийж, ажлын дутагдал, доголдол, бодит байдлаас шалтгаалж буй хүндрэл бэрхшээлд бодитой үнэлэлт өгч шаардлагатай арга хэмжээг авч ажиллах, Төлөвлөгөөний 5.1-д заасан аймгийн нийгмийн салбарын хэрэгцээг дотоодын үйлдвэрийн бүтээгдэхүүнэр хангах тухай арга хэмжээг хэрэгжүүлэх ажлын хүрээнд сумдын сургууль, эрүүл мэндийн төв, цэцэрлэг зэрэг нийгмийн үйлчилгээний байгууллагуудад туслах аж ахуй эрхлэх үйл ажиллагааг зохицуулсан журмыг Төсвийн тухай хуулийн 25 дугаар зүйл, Нийтийн албанд нийтийн болон хувийн ашиг сонирхолыг зохицуулах, ашиг сонирхолын зөрчлөөс урьдчилан сэргийлэх тухай хуулийн 7 дугаар зүйлд нийцүүлэн боловсруулж аймгийн иргэдийн Төлөөлөгчдийн Хурлын Тэргүүлэгчдээр батлуулан мөрдүүлэх,Төлөвлөгөөний 5.4-д заасан Улаанбаатар хотын баруун, зүүн талд мал эмнэлэг, эрүүл ахуй, ариун цэврийн шаардлага хангасан, үйлдвэрийн аргаар боловсруулсан махны төрөлжсөн бөөний худалдааны төв байгуулж, борлуулалтад дэмжлэг үзүүлэх арга хэмжээг хэрэгжүүлэх асуудлаар Улаанбаатар хотын иргэдийн Төлөөлөгчдийн Хурал, Засаг даргатай санал солилцож ажиллах, Төлөвлөгөөний хэрэгжилтийн байдал, ялангуяа шинээр байгуулагдсан үйдвэр, цехүүдийн талаар  иргэдэд сурталчлах ажлыг өргөжүүлэх, энэ чигэлэлээр ”ТӨВ”, “TBS” телевизүүд болон бусад мэдээллийн хэрэгсэлтэй хамтран ажиллахыг аймгийн Засаг даргад даалгаж хуралдааны тэмдэглэлээр үүрэг өгөв.
6. Эрчимжсэн мал аж ахуйн хөгжлийг дэмжих үндэсний хөтөлбөрийг хэрэгжүүлэх арга хэмжээний төлөвлөгөөний төслийг хэлэлцээд ”Эрчимжсэн мал аж ахуйн хөгжлийг дэмжих аймгийн төлөвлөгөө”-г баталж “Эрчимжсэн мал аж ахуйн хөгжлийг дэмжих аймгийн төлөвлөгөө”-ний  зорилт, арга хэмжээг аймгийн эдийн засаг, нийгмийг хөгжүүлэх жил жилийн Үндсэн чиглэлд тусган хэрэгжүүлэх ажлыг зохион байгуулж, сумдын болон холбогдох хэлтэс, газруудын ажлын уялдааг хангаж ажиллах, төлөвлөгөөнд тусгагдсан зорилт, арга хэмжээг хэрэгжүүлэхэд шаардагдах хөрөнгө санхүүжилтийг тухайн жилийн орон нутгийн төсөвт тусгах, төрөл бүрийн төсөл, хөтөлбөрт хамруулах, аймгийн шууд харилцаат муж, хотын хамтын ажиллагааны дэмжлэг туслалцаа, хувийн хэвшлийн оролцоог бий болгон хэрэгжүүлэх, төлөвлөгөөний хэрэгжилтийн байдалд хяналт тавьж, ажлын явц, үр дүнд мониторинг үнэлгээ, дүн шинжилгээ хийж,  жил бүр аймгийн иргэдийн Төлөөлөгчдийн Хурлын Тэргүүлэгчдэд тайлагнаж ажиллахыг аймгийн Засаг даргад даалган, “Эрчимжсэн мал аж ахуйн хөгжлийг дэмжих аймгийн төлөвлөгөө”-г өөрийн сумандаа хэрэгжүүлэх ажлыг зохион байгуулж, гүйцэтгэлд нь хяналт тавьж, шаардлагатай арга хэмжээ авч ажиллахыг сумдын иргэдийн Төлөөлөгчдийн Хуралд зөвлөв.
7. Түгээмэл тархацтай ашигт малтмалын хайгуулд санал өгөх тухай
8. Төрийн дээд, одон медальд уламжлах тухай зэрэг нийт 8 асуудал хэлэлцэж 4 тогтоол батлан хуралдааны 4 тэмдэглэлээр үүрэг өгөв.
Аймгийн ИТХ-ын Тэргүүлэгчдийн Хуралдаанаас батлагдан гарсан тогтоолуудыг аймгийн ИТХ-ын Khural.mn сайт, аймгийн ЗДТГ-ын мэдээллийн самбар, Нэгдсэн үйлчилгээний төвийн мэдээллийн самбарт  байршуулан нийтэд мэдээлж ажилласан.
	Аймгийн ИТХ-ын Тэргүүлэгчдийн 2019 оны 09 дүгээр тогтоолоор баталсан Төв аймгийн Сэргэлэн сумын уугуул Монгол Улсын Төрийн хошой шагналт, Ардын жүжигчин Билэгийн Дамдинсүрэн, Монгол Улсын Төрийн хошой шагналт, Ардын жүжигчин Лувсанжамбын Мөрдоржийн мэндэлсний 100 жилийн ойг Их Монгол улс байгуулагдсаны 813, Ардын хувьсгалын 98, Аймаг байгуулагдсаны 96 жилийн ойг  хамтатган тэмдэглэх чиглэл өгсний дагуу  2018 оны 7-р сарын 8-10-ны өдрүүдэд тэмдэглэж өнгөрүүлсэн.
	Энэ үеэр аймаг орон нутгийнхаа хөгжлийн тэргүүлэх чиглэл болсон Хөдөө аж ахуй, Эдийн засаг, Нийгэм, Дэд бүтэц, Төр, захиргааны олон жил үр бүтээлтэй ажилласан хүмүүсийг Монгол улсын Төрийн дээд одон медаль болон салбарын тэргүүн, аймгийн ИТХ, Засаг даргын шагналаар шагнаж урамшууллаа.
Энэ сард аймгийн ИТХ-ын дарга,  Ажлын албанд хандсан 41 албан бичиг ирснийг бүртгэн аймгийн ИТХ-ын дарга болон нарийн бичгийн даргад танилцуулан хариу өгөх шаардлагатай  3 бичигний хариуг өгч ажиллалаа.
Аймгийн ИТХ-ын дарга, Хурлын Ажлын албанаас Ерөнхийлөгчийн Тамгын газар, салбарын яамдуудад болон холбогдох албан байгууллагад 32 бичгийг гарган хүргүүлж ажилласан бөгөөд энэ сард өргөдөл гомдол бүртгэгдээгүй байна.
Аймгийн ИТХ-ын Ажлын албанд Баян-өнжүүл, Баяндэлгэр, Баян, Эрдэнэсант  сумдын ИТХ-д 7-р сарын ажлын тайлангаа ирүүлж ажилласан байна.
1. Баян-Өнжүүл сумын ИТХ 
Баян-Өнжүүл сумын ИТХ-ын Тэргүүлэгчдийн хурал 7-р сарын 25-нд хуралдахаар бэлтгэл ажлыг ханган ажиллаж байгаагаас гадна сумын ИТХ-ын ээлжит 7 дугаар хуралдаанаас Төлөөлөгчдөөс гарсна санал шүүмжлэлийн мөрөөр ажлын төлөвлөгөө гарган батлуулж хэрэгжилтийг хангуулахаар сумын ЗДТГ-т хүргүүлсэн байна.
1. Баяндэлгэр сумын ИТХ
Баяндэлгэр сумын Иргэдийн Төлөөлөгчдийн Хурлын ээлжит 8 дугаар хуралдаан хуралдаж дараах асуудлуудыг хэлэлцэн шийдвэрлэсэн байна. Үүнд:
1. Сумын эдийн засаг нийгмийг 2019 онд хөгжүүлэх үндсэн чиглэлийн хэрэгжилт эхний хагас жилээр.
2. Газар зохион байгуулалтын төлөвлөгөөнд өөрчлөлт оруулах тухай.
3. Бүсчилсэн хөгжлийн бодлогод тусгуулах саналын тухай.
4.Сумын эдийн засаг нийгмийг 2019 онд хөгжүүлэх үндсэн чиглэлийн хэрэгжилтийг эхний хагас жилийн байдлаар 83,2%-тай тодорхой үр дүнд хүрсэн гэж дүгнэлээ. Хэрэгжилт дүгнэх явцад сумын Иргэдийн Төлөөлөгчдийн Хурлаас өмнө гаргасан тогтоол шийдвэрүүд, баталсан журам хэрэгжихгүй байгаа, хэрэгжүүлэх талаар тодорхой арга хэмжээ авахгүй байгаа талаар шүүмжлэл гарлаа. Тухайлбал “Баяндэлгэр сумын газар нутаг бэлчээр хамгаалах журам” хэрэгжихгүй сумын төвд адуу хонь маллах, үхэр нь хариулгагүйгээс ногоог байгууламж сүйтгэх явдал тасрахгүй байгаа талаар ярилцаж хурлын тэмдэглэлээр үүрэг өгсөн байна. 
2019 оны газар зохион байгуулалтын төлөвлөгөөнд өөрчлөлт оруулах тухай асуудал хэлэлцэж нэгдсэн халаалтанд орохтой холбогдуулж уурын зуух барих газрыг шийдвэрлэж, хаус хорооллын өмчлөлийн газар, тариалангийн талбайн 71 га газарт дуудлага худалдаа зарлахаар шийдвэр гаргасан байна.
Бүсчилсэн хөгжлийн бодлогын баримт бичигт тусгуулах саналыг хэлэлцэж холбогдох саналыг хүргүүлсэн байна.
Иргэдийн Төлөөлөгчдийн Хурлын тэргүүлэгчдийн хуралдаанаар сумын байр наадмын товыг зарлаж зохион байгуулах хороо, салбар хороодын бүрэлдэхүүнийг батлав. 
Монголын бартаат замын авто машины холбооноос зохион байгуулах авто уралдаан тус сумын нутаг Галттай Булнай Дулаан хааны орчимд болохтой холбогдуулахзохион байгуулалтын арга хэмжээ авах, ИТХ-ын 2018 оны 12 дугаар сарын хуралдааны шийдвэр журмыг танилцуулах, мөн Байдлаг багийн иргэд малчидтай уулзаж хурлын шийдвэр сурталчлах, байгал орчны эргүүл хяналт шалгалт хийх зорилгоор ажлын ЗДТГ-тай хамтарсан ажлын хэсэг ажиллуулах удирдамжийн дагуу машин мотоциклтой ажлын хэсэг гарч ажилласан байна.
2. Баян сумын ИТХ:-
          Баян сумын ИТХ-ын ээлжит Х-р хуралдаан, “Төлөөлөгчийн өдөр”-ийг 2019.07.22-ны өдөр хамтатган Цант багийн төвд иргэд, малчдыг хамруулан нээлттэй хурал хийсэн байна. ИТХ-ын Х-р хуралдаанаар дараах асуудлыг авч хэлэлцсэн байна. 
	Үүнд: 
            1.Сумын Засаг даргын 2019 оны үйл ажиллагааны хөтөлбөр, үндсэн чиглэлийн 2019 оны эхний хагас жилийн хэрэгжилт 
            2.Орон нутгийн хөгжлийн сангийн үйл ажиллагааны талаар 
            3.Газар зохион байгуулалтын төвөлөгөөны хэрэгжилт эхний хагас жилийн байдлаар 
            4. Сумын 2019 оны төсвийн орлого зарлагын гүйцэтгэл /эхний хагас жилээр/
            5.Мал аж ахуй, төв суурин газрын өвөлжилтийн бэлтгэл хангах талаар 
             6.Үндсэн ба эргэлтийн хөрөнгө актлах, хөрөнгийн үнэлгээг бууруулах талаар тус бүр хэлэлцэж зохих шийдвэрүүдийг гаргасан байна. 
              Төлөөлөгчийн өдрийг тохиолдуулан хурдан морьны уралдаан, хүчит бөхийн барилдаан, урлаг соёлын арга хэмжээг амжилттай зохион байгуулж  ажилласан. ЗДТГ-ын мэргэжилтэнгүүд Цант багийн төвд иргэдэд нэг цонхний үйлчилгээ үзүүлж, ЭМТ-ийн эмч, сувилагч нар мөн иргэдэд үйлчилгээ үзүүлж ажиллажээ. 
           Баян сумын Баяр наадмын үйл ажиллагаанд Польш Улсын Элчин сайдыг оролцож  сумын баяр наадамтай танилцсан байна.
	4.Эрдэнэсант сумын ИТХ:-
Сумын ИТХ-ын хуралдаан хуралдаж Сумын Засаг даргын 2017-2020 оны үйл ажиллагааны хөтөлбөр, хэрэгжүүлэх арга хэмжээний төлөвлөгөөний хэрэгжилт, сумын эдийн засаг нийгмийг 2019 онд хөгжүүлэх үндсэн чиглэл, хэрэгжүүлэх арга хэмжээний  төлөвлөгөөний хагас жилийн хэрэгжилт, 2019 оны газар зохион байгуулалтын төлөвлөгөөний хагас жилийн хэрэгжилт, 2018 оны төсвийн гүйцэтгэл, сум хөгжүүлэх сангийн тодотгол, бүсчилсэн хөгжлийн бодлогод тусгуулах саналыг хэлэлцэн батлах тухай зэрэг асуудлуудыг хэлэлцэн шийдвэр гаргалаа.
Тэргүүлэгчдийн хуралдаан 7-р сард 1 удаа хуралдаж иргэдийг шагналд тодорхойлж уламжлах тухай зэрэг  асуудлуудыг хэлэлцэн шийдвэрлэсэн. 
	ГХУСАЗЗ-ийн хүрээнд:
	Хог хаягдлын тухай хуулийн хэрэгжилтийн хүрээнд 2 удаа хяналт шалгалт  хийж гарсан зөрчил дутагдалыг албан мэдэгдэл өгч арилгуулав. 
	Сумын нийгмийн бодлогын ажилтан, ЕБС-ийн нийгмийн ажилтантай хамтран сумын наадмын үйл ажиллагаантай холбоотойгоор уяачид болон унаач хүүхдүүдэд санамж гарын авлага материал тарааж зөвлөмж, зөвлөгөө өглөө. Худалдаа үйлчилгээний байгууллагуудад санамж тарааж бараа бүтээгдэхүүний чанар, хугацаа, ариун цэврийн  байдалд хяналт тавьж ажилласан байна.

